
ሓሺሽ
መንእሰይ ውላድካ ሓሽሽ ይወስድ 
ዶኾን ኢልካ ትጭነቕ’ዶ?
እዚ ብሮሹር ብዛዕባ እቲ ኣብ መንእሰያት ብዙሕ ዝውቱር ዝኾነ ዕጸፋርስ - ሓሽሽ እዩ። 
እቲ ዕላማ ከም ወላዲ ፍልጠትን ምኽርታትን ንምሃብ እዩ።

ሓሽሽ ዘስዕቦ ስኽራንን ክንደይ እዋን ከም ዝጸንሕን እንታይ ዓይነት ስምዒት ከም 
ዝፈጥርን ካብ ሰብ ናብ ሰብ ይፈላለ እዩ። 

ሓሽሽ ንሓንጎል ዝጸሉ ኮይኑ፡ ሓሳባትካ ፋሕ የብልን ዘለኻዮ ህሉው ኲነታት ከም ትስሕት 
እዉን ይገብረካ። ሕጂ ንዘጋጠመ ነገራት ንኽትዝክሮ ጸገም ይፈጥረልካ። ሓድሽ ነገራት 
ንኽትመሃርን ድማ የካብደልካ። ብተወሳኺ ጭንቀት፡ ስንባደን ቅዛነትን ይፈጥር። 

ኣብ እዋን ዕድመ ኮተቴ ምጥቃም ድራግ ልዑል እንተኾይኑ፡ እቲ መንነት ዝምልከት ምዕባለ 
ይጽሎ።  ከማዕብሉኻን ጽቡቕ ጽምዒት ክፈጥሩልካን ካብ ዝኽሉ ኩነታት ክትእለን 
ክትርሕቕን ትፍትን። 

ምጥቃም ሓሽሽ ኣብ ቤት ትምህርቲ ጸገማት፣ ኣብ ገዛ ድማ ባእሲ ከስዕብ ይኽእል። ሓደ 
ንኡሽተይ መንእሰይ ብቐጻሊ ሓሽሽ ዝጥቀም እንተ ኾይኑ፡ ነቲ ኣብ ህይወቱ ብቐዳምነት 
ክሰርዖ ዝግበኦ ነገራት ይጸልዎ። ነቲ ሓሽሽ ካብ ትምህርቲ፡ ካብ ጥዕናን ካብ ርክባትን 
ንላዕሊ ቀዳምነት ይህቦ። ኣብ እዋን ጎዳኢ ኣጠቓቕማ ወይ ወልፊ፡ እቲ መንእሰይ ከምቲ 
ቅድሚ ሕጂ ዝነበረ ዝረኽቦ ዝነበረ ውጽኢት ንምርካብ፡ ነቲ መጠን ሓሽሽ ይውስኾ።



ምፍላጡ ጽቡቕ ዝኾነ
	Q ሓሽሽ ኣብ መንእሰያት እቲ ብብዝሒ ዝውቱር ዝኾነ ድራግ እዩ።

	Q ሓሽሽ ምዝራእ፡ ምኽዛንን ምትኻኽን ኲሉ እዚ ብሕጊ ዘቕጽዕ ገበን እዩ።  
ዝኾነ ሰብ ኣብ መዝገብ ገበን ምስ ዝህሉ፡ ንኣብነት ስራሕ ንኽረክብ፡ ፍቓድ 
መምርሒ መኪና ንኸውጽእ ወይ ድማ ንኣብነት ናብ ኣመሪካ ንምጋሽ ጸገማት 
ክገብረሉ ይኽእል እዩ። 

	Q ናይ ሎሚ ሓሽሽ ካብቲ ቅድሚ ሕጂ ዝነበረ ዝያዳ THC ኣለዎ። THC ኣብ 
ሓሽሽ ዝርከብ ዘስክር ባእታ እዩ።

	Q ሓሽሽ ዘትክኹ መብዛሕትኦም መንእሰያት ቅድሚ ሕጂ ንቡር ሽጋራ ኣትኸኽቲ 
እዮም ነይሮም።

	Q ብዙሓት ንመጀመርታ ግዜ ሓሽሽ ክጥቀሙ ዝጀመሩ፡ ብኣልኮላዊ መስተ 
ተጸልዮም ኣብ ዝነበሩ እዋን እዩ። 

	Q ሓሽሽ ምስቲ ዕጸፋርስ ዝኾነ ትራማዶል ብሓባር ምጥቃም ዝያዳ ልሙድ ኮይኑ 
ኣሎ።

	Q መብዛሕትኡ ግዜ፡ ሓሽሽ በኣዕሩኽ ወይ ብናይ ኣዕሩኽቲ ኣዕሩኽ ኣቢሉ እዩ 
ዝርከብ። 

	Q ከም ወላዲ መጠን፡ ንኡሽተይ መንእሰይ ውላድካ ሓሽሽ ይጥቀም እንተኾይኑ 
ንምፍላጥ ኣጸጋሚ ክኸውን ይኽእል። ድኻም፡ ዘይምግዳስ፡ ምቕያሕ ዓይኒ፡ 
ምቁር ነገር ምድላይን ተለዋዋጢ ባህርን ስምዒትን ናይ ሓሽሽ ምልክታት 
ክኾኑ ይኽእሉ። ሓሽሽ ዘይወስድ ኮተቴ ከም መንእሰይ መጠን እውን እዞም 
ምልክታት ከርኢ ይኽእል እዩ።  ስለ’ዚ ተጠቃማይ ምዃኑ ንምፍላጥ ኣጸጋሚ 
ክኸውን ይኽእል እዩ። 

መብዛሕትኡ ግዜ እቶም መኻይድቲ ሓሽሽ ዝኾኑ መሳርሒታት ምስ 
ትረክብ ግን ዝያዳ ንጹር ምልክት ክህበካ ይኽእል። ንኣብነት መጠቕለሊ 
ሽጋራ ምኽንያቱ መብዛሕትኡ ግዜ መንእሰያት ሽጋራ ዝስሕቡ ብወረቐት 
ዝተጠቕለለ ዘይኮነ ንቡር ሽጋራ ስለ ዝኾነ። ከምኡ’ውን ነቲ ሓሹሽ ቅድሚ 
ምትኻኾም፡ ንኸድቅቕዎ ዝጥቀምሉ መድቆሲ ሓሽሽ።  



ከም ወላዲ እንታይ ክገብር እኽእል?
ምስ መንእሰይ ውላድካ ብዙሕ ግዜ አሕልፍ። ብዛዕባ እለታዊ ነገራት ድማ ኣዕልል። ከም’ዚ 
ምስ ትገብር ኣድላዪ ኣብ ዝኾነሉ እዋን ብዛዕባ ከበድቲ ኣርእስትታት ከም ሓሽሽ ዝኣመሰሉ 
ንኽትዛረብ ከቃልለልካ ይኽእል። ጥቡቕ ርክባት ምስ ዝህልወኩም እዉን ናይ ባዕሉ ናይ 
ምክልኻል ረብሓ ኣለዎ።

	Q ነቲ ዘጨንቐካ ዘሎ ስምዒትካ ዕሽሽ ከይበልካ ስምዓዮ። ብውሽጥኻ ገለ ነገር ጌጋ ከም 
ዘሎ እንተተሰሚዑካ ምናልባት እቲ ስምዒት ትኽእል ክኸውን ይኽእል እዩ።

	Q እንዳይ እዩ ዝፍቀድ እንታይ እዩ ዘይፍቀድ ዝብሉ ገደባት ክህሉ ኣለዎ። እንታይ ትጽቢት 
ከም ዘለካ ብንጹር ግለጽ። ከም እትግደስን ብሓቂ ሓደ ሓደ ግዜ ከም እትጭነቕን 
ሓብሮ።

	Q ደገፍ ንምርካብን ሓባራዊ ደንብታት ንምውጻእን ምስ ካልኦት ወለዲ ተዘራረብ።

	Q ንኮተቴ ውላድካ ብዛዕባ ሓሽሽን ሳዕቤናቱን ብዘይ ምግናንን ምፍርራሕን ቅኑዕ 
ሓበሬታ ሃቦ። ስክፍታታትን ክመጽእ ዝኽእል ሳዕቤናትን ብዝምልከት ንምዝታይ 
ክፉት ኩን። 

	Q ምስ መንእሰይ ውላድካ ኣብ ኢንተርነትን ማሕበራዊ መራኸቢታትን ብዛዕባ ዝገብሮን 
ዝርእዮን ንጡፍ ዝርርብ ግበር።  ምንጭታት ብነቐፌታ ዓይኒ ምርኣይ ኣገዳሲ ምዃኑ 
ሓብሮ። ኣብ ኢንተርነት ግጉይ ሓበሬታ ዝዝርግሑ፡ ብዙሓት መካነ-መርበባት ኣለዉ። 
ኣብ ዝቕጽል ገጽ መርትዖታት ዝሓዘሉ መወከሲ ሊንክታት ኣለዉኻ።

	Q ብዛዕባ ሓሽሽ ብህድኣት ከይፈረድካ ተዛረብ። ሕቶታት ሕተትን ስማዕን። በዚ እቲ 
ቈልዓ ነቐፌታ ከይተሰምዖ ተመኩሮታቱን ስምዒታቱን ከካፍለካ 
ይኽእል። እቲ መንእሰይ ኣብቲ ግዜ እቲ ንኽዛረብ ድሉው እንተ 
ዘይኰይኑ፡ እቲ ኣርእስቲ ግደፎ። ምጭቕጫቕ ዘይተደልየ 
ውጽኢት ክህብ ይኽእል እዩ።

	Q እቲ ኮተቴ ውላድካ ሓሽሽ ዝጥቀም እንተኾይኑ፡ ሕክምና 
ንኽረክብ፡ ኣብ ጎኑ ኮይንካ ምስ ትሕግዞን ትድርኾን ወሳኒ 
ተራ ክህልዎ ይኽእል። ኣብቲ ባህሪ ጥራይ ኣብ ክንዲ 
ምትኳር፡ ንምንታይ እዩ እቲ ድራግ ዝጥቀም ዘሎ ንዝብል 
ጠንቂ ክትርዳእ ፈትን። ካብ ምፍርራሕ ወይ ምቕጻዕ ተቖጠብ። 
ምኽንያቱ እዚ ነቲ ኩነታት ስለ ዘጋድዶን ነቲ ቈልዓ ካባኻ ከንሳሕብ ስለ 
ዝገብሮን። ስክፍታ እንተሃልዩካ ወይ ዝኾነ ሕቶ ምስ ዝህልወካ፡ 
ኣብ ድሕሪት ናይ’ዚ ብሮሹር ተዘርዚሮም ንዘለዉ ሰባት ተወከስ።

ንስኻ ኣገዳሲ ኢኻ! 
እታ ኣይፋልን ትብላ ቃል 
ኣገዳሲት እያ!

	Q ፉልኮል(ምሉእ ምክትታል) ዝብል ዓበይቲ ንመንእሰያት ደቆም ካብ 
ኣልኮላዊ መስተን ካልእ ድራግን ንኽቚጠቡ ደረት ንኽገብሩሎም ንምሕጋዝ 
ተባሂሉ እዩ ዘሎ።

	Q ብሓገዝ መርትዖታትን ደገፍን፡ ኣይፋልን ንኽትብል ርእሰ ተኣማንነት ንኽህልወካን ኣብ 
ውሳነኻ ንኽትጸንዕ ተስፋ ንገብር።

	Q ነቲ ዝምድና ብኸመይ ከም ትሃንጾን ንጹራት ገደባት ከመይ ገይርካ ከም ትሕንጽጽ ዝያዳ 
ኣብ fullkoll.nu ኣንብብ። 

ሕቶታት ምስ ዝህልወካ ወይ ሓገዝን 
ደገፍን ምስ እትደሊ ንመን ክትውከስ 
ከም ትኽእል ትፈልጥ’ዶ?

	Q ክፍሊ ጥዕና ተምሃሮ ኣብ ቤ/ትምህርቲ ውላድካ። 

	Q ኣብ ኮሙንካ ዘሎ እንዳ ሶሻል።

	Q ውላድካ ካብ ብንእሽተኡ ጀሚሩ ክሳብ ዝዓቢ፡ ከም ወላዲ ኣብ 
ምዕባይ ውላድካ እንታይ ክትገብር ከም ዘለካ ምኽሪ ምስ ዘድልየካ፡ 
እቲ ትነብረሉ ኮሙን ደገፍ ይምጥወልካ። እቲ ደገፍ ብጉጅለ ወይ 
ብውልቀሰብ ደረጃ ክወሃብ ይኽእል እዩ። ንዝያዳ ሓበሬታ ነቲ 
ኮሙንካ ተወከሶ። 

	Q ኣብ ከባቢኻ ዝርከብ ናይ ኣልኮላዊ መስተ ወይ ድራግ ጸገም ንዘለዎም መንእሰያት 
ዝቕበሉ ሚኒ-ማርያ ክሊኒክ ወይ ተመሳሳሊ መእለዪ ቦታ።

ተወሳኺ ኣንብብ፤
Fullkoll.nu 
Cannabishjalpen.se
Drugsmart.com  
Youmo.se
Droghjalpen.se 
1177.se

